
(yuksapaunni kamuysapaunni)

Pananpe an Pénanpe an hine siran pe ne ruwe ne hike, aynu nukar
ka eramiskari p anak tun ne wa patek okay pe ne wa orowano yuk ne
ciki kamuy ne ciki eawnarura, nep e rusuy nep kor rusuy somo ki no
okay pe ne ruwe ne.

s  korka oraun, kamuy sapa ka yuk sapa ka ene karpa hi ka erampew-
tekpa p ne kusu, oyakoyak ta, kamuy ka yuk ka ronnu yakka, sapaha
osurpa etarka ki kor patek okay pe ne.

ruwe ne a p sine an ta, cip 6pa hine, orano, atuy kari no hinak un
payepa tun ne hine cipo hine orano paye ruwe ne ayne hinak ta paye

10 ruwe ne akusu, cékantoor-soye kane an poro nupuri an ruwe ne.

hine, nupuri corpok ta otanikor an uskehe ta cip yaptepa hine ora,
néa cékantoor-soye kane an poro nupuri turasi hemespa.

ruwe ne akusu, pirka tanne kinup an.

kinup okes ta kéne cise poro cise an, uskehe ta hemespapa hine, inkar

15 ruwe ene an hi,

cise erupsik ta, cékantoor-soye kane oka sunku, tup roski hine an.

hine ora ne sunku ka ta, sine sunku kasi ta, konkane cikappo ni
hontom pakno rap hemespa kor oka.

hine ora suy sinep oro ta sirokane cikappo ni hontom pakno rap
ranke hemespa ranke kor oka siri nukarpa.
orano erayappa kor oka.
akusu,
5 “ nen, (eciahu . . . eciahup . . .) eciahiiptere kur ka isam ruwe ne
na, ahuppa yan!”
sekor haw as.
hi kusu oraun sorekusu, oripakpa kor, toy tukari eapamakapa hine
ahup ruwe ne akusu, kamuy ne kus koraci an onne kur an.
10 tturukehe ta kamuy ne noyne an rupnemat an urorerok hine oka.

arsokehe ta pon menoko sinep an.
hine oro ta ahuppa.
orano oripak wa oka ruwe ne akusu,
“ nen ecidrkire wa eciarki ruwe ka somo ne.
15 katuhu anak ene an hi,
yuk sapa ka kamuy sapa ka nuwe ecikookdy pe, yuk kamuy ne siri
ne korka oraun, yuk sapa ka kamuy sapa ka etarka eciosdrpa.
ne wa an pe, aecikopak wa, kusu, aecisikéekte katuhu, ne ruwe ne.

atuy kor kamuy ane hine 4nan ruwe ne.

2 ora ene eciiki siri anukdr, aecikopdk hi ne kusu, aeci(e)arkire,
aecisikdéekte katuhu ne ruwe ne kusu, te wano anakne, yuksapaunni
sekor aye p, oraun kamuysapaunni sekor aye p, ecikir wa (nusa ecikar
wa) nusa sekor aye p ecikdr wa oro ta, yuksapaunni kamuysapaunni
ecikdr wa, oro, yuk sapa ka kamuy sapa ka eciomare, inaw ecikir wa

% ecindmi? yak anakne, pirka p eciné.

somo néno eciiki p ne yak anakne aeci(p ... )pakasnu kusu eciarki
(aesi . . . ) aecisikoekte katuhu, ne hine eciarki ruwe ne na.
néno eciiki he ki ya, mak ne ya?

sekor, néa kamuy ne noyne an kur, onne kur hawean hike, Pinanpe
Pénanpe yaykosiramsuypa humi ene an hi,
“ aikéypak hi akkari néno ikian sita ko pirka hawe ne!”
sekor yaynupa hine, oraun,
5 “ ne yuksapaunni kamuysapaunni ene akar hi aiyépakasnu yakun,
néno akar hawe ne na”
sekor, Pananpe Pénanpe haweoka ruwe ne akusu ora,
‘“ sekor sekor akar katuhu okay pe ne.
nusa ka sekor sekor akar pe ne na.
10 néno eciiki p ne na”
sekor, néa onne kur hawean.
hine oraun néno ikipa kuni eesepa hine ora soyenpa ruwe ne.
akusu os, séyenpa p os néa kamuy onne kur ene hawean hi,

_““ta soy ta oka cikappo sinep cict aecikoré.
15 konkane cikap sinep, sirokane cikappo sinep, tup aecikoré ruwe ne
na, ecieydm no ecikdr wa eciyappa, oraun, turano ecioka.
eciyap yakne ora, fantani pirka menoko ne oka wa, turano eciokd
o0asi ruwe ne na.
yakne, aynu uwaste katuhu, aynu uwaste motoho, ne wa usipirasare
2 p aynu ne motoho ne oasi ruwe ne na.
néno eciiki oasi ruwe ne na”
sekor (haw as) néa kamuy onne kur hawean hine, ora néa, konkane
cikappo sinep sirokane cikappo sinep ranke uynapa hine, kor hine,
konto néa, cip oro ta rappa hine, cipo hine néa Pananpe Pénanpe uni ta
25 arki.
ruwe ne akusu nani sorekusu kamuy ne noyne oka pon menoko tup
ne hine, konto usa mat ne akor hine orano okaan rapokke, (pékor’an)
pékor, nérok menoko ki.
orano yuk ne ciki kamuy ne ciki aedwnarura ene aiyé hi ne kusu ne

manu, nusa ka akar, yuksapaunni ka akar, kamuysapaunni ka akar hine
nusaha akar hine oro ta aari.
orowanopo, ne siri he ne ya, etoko okake coyranke kur anepa kor
okaan riapokke, néa pon menoko tup mat ne (usa ne) usa akor wa orano
s posiresikte hine kusu an pe, aynu usipirasare katuhu, motoho, ne ruwe
ne kusu, aeysoytak.

sekor, Pdnanpe Pénanpe haweoka.
sekor an uwepeker yo.

